
Ataniuyunut Nainaqhimayuq tamaitnut Upalungaiyautit, Tuhagakhaliat, 

Naunaiyaqtatluniit Havaktat atuqhugit Imaqmut Laisa Nappaa 1BR-ROB0813 
 
Una ataniuyunut nainaqhimayuq titigaq hannaiyaqhimayuq piyaqaqninut Ilangani B: Tamaitnut 
Atugialgit (ilata ilangani titigaq: O) tapkunani Imaligiyit Laisa Nappaa 1BR-ROB0813. 
Imaligiyit Laisa Nappaa 1BR-ROB0813 tuniyauyuq talvani Aagasi 8, 2008 halumaqtiqnianut 
tamna qimaktauhimayuq Roberts Bay tamanlu Ida Bay Silver Uyagakhiuqvit Havakvit. Tamna 
atuqniqhaq huliniit atuqtauyut atuqhugu una laisa talvangat tuniyaunianit (Aagasi 8, 2008 
tkitlugu Matyi 31, 2011) nainaqhimayut tahapkuat: 
 
 Nuktiqnit havakvikmut – hivulliq talvunga Ida Bay umiaqpakkut; 
 INAC-kut ikayuqtugai Inuit pilaliqhaqni ilihaqnitlu Ikaluktutiakmi nunalikni havaktinut 

kinguagut havakhimayut taphumani havanguyumi;  
 Havaktit Ilittuhaqni Ilihaqnit Ikaluktutiakmi talvanilu Roberts Bay; 
 Halumaqhainiqmut havat talvani Ida Bay (unniqtuqpaliqhimayut ataani);  
 Halumaqhainiqmut havat talvani Roberts Bay (unniqtuqpaliqhimayut ataani);  
 Nunaliuyuni Uqaqatigini (Inungnik katimapkainiq) – tuhaqhitnahuaqhugit nunaliuyut tamna 

havanguyuq iniqnia tuhaqhitlugitlu tapkuninga Hivituyumut Munaqhininut Upalungaiyautit; 
 Kingulliqmik nuktigaqni talvangat Ida Bay Kanangnanut. 
 Pigiaqni tapkuat Hivituyumut Munaqhinit (LTM-ngi) huliniit talvani Roberts Bay. 

 
Kinguagut tamna tuniyaunia imaqmut laisa, tamna atuqniqhaq kanturakti taphumunga Roberts 
Bay havanganut, Quantum Murray LP (QMLP-kut) nuktiqtai angiyut akhaluutit, hunat 
atuqtakhatlu talvunga Ida Bay, umiaqpakkut. Taman umiaqpak uhiiyaqtauyuq talvani Ida Bay 
Aktuupa 2008-mi. Talvani Matyi/Aipuru, 2009-mi, QMLP-kut (kivgaqtuqhugit INAC-kut) 
havaktai pilaliqhaqninut ilihaqutit pivaliatitninut ayuitnit tahapkuat nunalikni inuit taphumunga 
Roberts Bay havanganut ayyikkutapyainutlu havnguyunut pilaqtunut avataani nunaliuyut 
hivunikhami. 20 ilauyut atiliuqtut tapkuat 14 iniqhiplutik 70% avatanutluniit tamaitnik ilihautit 
kingutqiktunik. Tapkuatluttauq, 70% tapkunani Inuit havakhat tuniyauyut tapkunangat Quantum-
kut havaguyumut inniqtauyutr tahapkunangat Inuit ilihaqtuni ilauyunit. Ilihaqniqnut tuhagakhaliat 
piyauhimayut kinguagut. QMLP-kut havakmiyut havaktit ilittuqhaqtitninik ilahaqit 
havaktituqanut nutanutlu havaktit talvani Ikaluktutiak tamnalu Roberts Bay. 
 
Tapkuat halumaqhainiqmut huliniit talvani Ida Bay atuqtitlugu tamna 2009-mi havakviani ilalgit 
qaqtainiq talvani Ida Bay nunamuktaqviani. Iniqtauniani tamna qaqtainiq havaknia, hunat 
atugakhatlu nuktigauyut talvunga Roberts Bay uyagakhiuqvik havakvikmut Aipuru 2009-mi 
hivuagut tamna 2009-mi maniqami havakvia. Tapkuat halumaqhainit huliniit talvani Roberts Bay 
pigiaqtut talvani 22 Julai iniqtauplutiklu talvani 6 Saptaipa 2009mi.  Kinguagut tamna 
iniqtaunianit havat talvani Roberts Bay, QMLP-kut havakti nuktiqtai utiqtittugit talvunga Ida Bay 
iniqtiqninut hiamakhimayut iqakuvaluit halumaqtiqni havakni talvani havakvikmi. Una havaq 
iniqtauyuq auyani 2010-mi. Tamna kanturaktiuyuq umiktiqtainaqta talvangat havakvikmi 
atuqtitlugu ukiakhani 2010-mi. 
 

Tahapkuat hivikittumik uniqtuqni anginiqhat huliniit tamatkikni Roberts Bay tamnalu Ida Bay.: 
 

 Qaqtaqni tapkuat nunamuktiqvi talvani Roberts Bay talvanilu Ida Bay kivviuhiqnilu 
tahamanagat iqakut uyaqanit; 

 Tamna uyaqiuqhimayuq qangagut qingagiya puqtuhivaliqnia talvani Roberts Bay 
piguhimayuq iqakunik uyaqanik atuqpiaqunianut qanugilityutauttailinia; 

 Tamna hivuganaittuq naptuyut iqakut aulataunianut havagutit hanayauhimayut inaani 
tapkuat atuqhimayup havikhaliuqnikut kuvigaqviani tahigaqmi malikhugu qauyimayiuyut 
hanayakhaliangat; 

 Hivuganaittut iqakut/hunat talvangat ituuptiqninit havakvikmi Havagutit (igluqpait ahiilu 
hunavaluit napayut) talvani Roberts Bay nunap qanganittutlu iqakuvaluit igitauhimayut 
havakvikmi hivuganaittut naptuyut aulatauninut iqaqviani. 

 Iqakut uyaqat atuqtauyut havakvikmi piyaqagangata iniqtiqninut kivviuhiqni havat 
quyagitnaqlu manikhainit piplugit uyagakhiuqvikmi inait. 

 Hivuganaqtut iqakut/hunat puutugauyut aulaqtitauplutiklu hannavilgumut iqaqtauyukhat 
2010-mi. 

 Kanturaktip havagutai iqakuilu ihuaqhaqtauyut ukinikhainut naamaktumiklu 
tutquqtauplutik talvani Roberts Bay utaqiyut ukiumi nutauyukhat talvunga Ida Bay. 
Kanturaktip atugalhaliat ilalgit naunaiyaqni pulaqniq atuqtitlugu tutquqhimanita pivikha.  

 Havagutit, hunat iqakutlu nuktigauyut talvunga Ida Bay, havat talvani Ida Bay ilalgit 
hiamakhimayut iqakuvakuit ahivaqtiqni qingaliuqhimayut matuqni iniqtauyut auyani 
2010 

 Kanturakti nutqaqtiqtut talvani Ida Bay ukiakhaani 2010 atuqhugit malguk umiaqpaup 
kalutai qaplunaat nunanut ihulitiqhugit taphuma havanguyup havakviani huliniit. 

 LTM-kut huliniit pigiaqtut talvani Roberts Bay Aagasi 2010-mi munaqhigiaqhutik 
tahaphuma ilitquhinik avatainik naunaiyaqnilu atuttiaqni tahapkuat hivuganaittut nunami 
iqaqvit hanayauni havakvikmi. Tuhagakhat tapkununga LTM-kut huliniit havaktauyut 
talvani Roberts Bay ilaliutiyut uumani ukiumut tuhagakhaliat katihimaniini. 
 

Upluq tamaat havaguhiqnilu tamaat hanayauninut tuhagakhaliat hannaiyaqtauyut atuqniani 
hanayauni naamaktumik tuhaumatitiniqmut pivaliani upalungaiyautitlu tuklikhanut huliniit 
tahapkunangat havanguyumut havaqatiginit. 
 
Kinguagut tapkuat iniqtaukpata hananinut huliniit, nunaliuyuni uqaqatigiknit (quyagitnaq 
inungnut) katimaniq atuqtauyuq Ikaluktutiakmi (Saptaipa 30, 2010). Una kinguliqpaq 
nunaliuyuni katimaniq atuqtauyuq tuhaqhitnahuaqninut nunaliuyut tamna havanguyuq 
iniqtaunianik INAC-kutlu Hivituyumut Munaqhininut Upalungaiyautit. Tamna inungnut 
quyagitnaq katimaniq inuqattiaqtuq nakuuplutiklu uqauhit nunaliknit ilauyunit naamaguhuktut 
iniqtaunianik tamna havanguyuq. Una katimaniq hitamagiyat katimanit atuqtaunia uumunga 
havanguyumut. Tamna pingahuat katimaniq atuqtauyuq ihuani taphuma hivulliq hanayauniani 
havakviunia (Saptaipa 22, 2009) tapkuat hivullik malguk atuqtauyuk hivuani tuniyauniahaqtitlugu 
imaqmut laisa tapkunangat Nunavut Imaligiyit Katimayit (Imaligiyit): Nuvipa 30, 2006 (hivuani 
kinguliqpangani Halumaqtiginiqmut Huliniit Upalungaiyautit (RAP-nga)); tamnalu Julai 16, 2008 
(Hanayauniahaqtitlugu – tuhaqhitninik nunaliuyuni ilauyut tapkuat uplua/atugakhaliat 
havanguyumut tapkuatlu havakhat/nanminilgit pilaqni havanguyumut). 
  
Talvangat pigiaqnianit uuma havanguyup, ilauyut nunaliuyuni Inuit nunalitni 
tuhaqhitaunginaqtut. Pinahuaqni tahapkununga INAC-kut Inuit Piguqhalaqtitni ilihaqnit 
havaktikhanutlu talvani havakvikmi ilalgit qaphinik nunaliuyunik timiuyut tahapkuavaluit 
Angutikhaligiyit Katimayit (HTO-kut), Kitikmeot Inuit Katutyiqatigit (KIA-kut), tapkuatlu 
Hamlatkut Katimayit. QMLP-kut pihimainaqtat atuqniqhai tapkuat 59.1% Inuit havaktit 
atuqtitlugu una kanturanguyuq katuraktikkanitlu avatani 70% nanminilgit tahapkununga Inuit 
nanminigiyainut. Avatani 1525 ikagat ilihaqnit allatqinut pityutit thapkuavaluit hanniqmut 
atuqtauvakni, HAZWOPER, taihimayut tiguttaqnit, inmik aaniaqtailiniq qanugilittailiniqlu, 
havakvikmi qanugilittailiniq hivuganaqnut hunat aulatauni piqaqtitauyut Inuit havaktit 
havakvikmi. 


